
杵歌

（七首。有序）

作者：楊維楨　元末明初

本作品收錄於《列朝詩集/甲前07》

:杭築長城，賴辦章仁令兩郡將美政洽於民心，以底不日之成。然役夫之謠，有不免淒苦

者，東維子錄其辭為《杵歌》。

亟亟城城城亟城，小兒齊唱杵歌聲。

杵歌傳作睢陽曲，中有哭聲能陷城。

自古眾心能作城，五方取土不須蒸。

蒸土作城城可破，眾心作城城可憑。

疊疊石石石贅贅，立竿作表齊竿旄。

阿誰造得雲梯子，剗地過城百尺高。

羅城一百廿里長，東藩將此作金湯。

舊基更展三十里，莫剩西門一樹樟。

杭州刺史新令好，不用西山取石勞。

杵歌

拆得鳳山楊璉塔，南城不日似雲高。

南城不日似雲高，城腳愁侵八月濤。

射得潮頭向來去，錢王鐵箭泰山牢。

攻城不怕齊神武，玉壁堪支百萬兵。

不是南朝誇玉壁，關西南□一作「子」是長城。

此作品在全世界都属于公有领域，因为作者逝世已经超过100年，且作品于1931年1月1日

之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


